
GOUVÈNÈ CUOMO ANONSE APWOBASYON FINANSMAN POU PON ADISYONÈL ANBA PWOGRAM 

AFOUYMAN PON 

 

Vent-nèf pon adisyonèl ki gen tandans pou inondasyon te apwouve pou plis pase $72 milyon nan 

finansman FEMA  

 

Ou ka wè yon lis adisyonèl Pon yo la 

 

Gouvènè Andrew M. Cuomo jodia te anonse afouyman 29 pon siplemantè enpòtan te apwouve pou plis 

pase $72 milyon dola nan finansman nan Ajans Jesyon Ijans Federal [Federal Emergency Management 

Agency atravè pwogram sibvansyon rediksyon danje. Yo te akòde finansman sou demann Gouvènè a 

pou finansman FEMA pou akonpli pwogram afouyman konplè 105 pon eta, depans total la ki pral $518 

milyon dola. Yon fwa l fini, pwogram afouyman pon an pral pwoteje epi konsolide wout transpò enpòtan 

atravè Eta a, pou garanti transpò ka rive kote ki gen sitiyasyon ijans epi pou konfime angajman New York 

nan bay espas pou kwasans ekonomik san rete. 

 

“Kòm nap kontinye ajiste a nouvo reyalite move tan, li enperatif ke nou re-imajine enfrastrikti nou pou l 

kapab pi rezistan a inondasyon, deteryorasyon, ak lòt danje ki te koze pa gwo tanpèt yo,” Gouvènè 

Cuomo te deklare. “Pon sa yo sèvi kòm yon transpòtasyon sovtaj pou Nouyòkè yo ak anbakman 

komèsyal nan kominote yo toupatou nan eta nou an epi rebati yo kounye a vle di envesti nan avni yo 

pou ane kap vini yo. Mwen aplodi FEMA paske li apwouve finansman sa a e li ede nou rebati yon eta 

New York ki pi solid.” 

 

Objektif pwogram afouyman pon yo se pou renove ak amelyore rezistans 105 pon enpòtan ki gen 

tandans pou inondasyon pou asire ke yo pwoteje kont pwochen menas inondasyon repete ansanm avèk 

ogmante ouvèti idwolik a de pye piwo pase baz elevasyon inondasyon. Depatman Transpòtasyon Eta te 

idantifye pon yo kòm pon ki gen plis risk pou enstans inondasyon repete avèk yon konsantrasyon sou 

strikti nan rejyon Capital Distri, Long Island, Mid-Hudson, Mohawk Valley, North Country, Finger Lakes ak 

Southern Tier.  

29 pon ke yo te ajoute nan pwogram lan te jwenn yon prim total de $72,263,840 nan lajan FEMA pou 

remedye a gwo sansibilite yo pou afouye ouvèti inadekwat ak kalite fondasyon. Yo apwouve pon yo 

pwogresivman selon bezwen an. 

 

Nan mwa jen 2013, Gouvènè Cuomo te anonse yon apèl pou pwojè ki pou jwenn bourad lajan pwogram 

sibvansyon rediksyon danje pou ede gouvenman lokal ak òganizasyon ki pap fè lajan rebati kominote pi 

solid ak pi dirab. Pwogram lan, ki gen otorizasyon FEMA, gen kòm objektif pou l ogmante rezistans Eta a, 

diminye difikilte, epi diminye risk pou gen pèt ak domaj ki asosye ak pwochen katastwòf. Pwogram 

afouyman pon an se pwodui kolaborasyon san parèy ant depatman transpòtasyon Eta, Divizyon 

Homeland Sekirite ak Sèvis Ijans ak Biwo Rekiperasyon Tanpèt Gouvènè a. Li mete New York nan 

avangad aktivite rediksyon ak rekiperasyon inovatif inondasyon. 

 

Afouyman pon ewode epi bwote materyo fondasyon tankou sab ak wòch toutotou ak anba kile, pilye, 

fondasyon ak bèj pon. Amelyorasyon pon sa yo pral garanti sèvis ijans yo rive pandan ak apre katastwòf 

inondasyon epi diminye ris inondasyon kote ouvèti pon lakòz rivyè ak dlo refoule. 

 

Tout pon yo enkli 105 pon ki nan pwogram amelyorasyon ak renovasyon sa te konstwi selon kòd ak nòm 

tan pa yo epi yo rete ouvri ak san danje pou sikilasyon chak jou. Sepandan, akòz yon kantite katastwòf 

move tan natirèl ak ogmantasyon kantite gwo siklòn ak inondasyon, yo sibi afouyman kounye a akòz 

entansite ak rapidite dlo ki soti nan katastwòf natirèl move tan. 

 

Achèvman pwogram lan pral rekonpanse rezidan kominote yo nan eta avèk aksè kontinyèl a sèvis sovtaj 

enpòtan sizoka gen yon ijans. Anplis, atravè amelyorasyon estrikti sa yo, move repèkisyon sou vwayaj 

atravè Eta a pral diminye pou anpil pandan move tan kap pote twò gwo volim dlo. 

 

Senatè Charles E. Schumer te deklare, “Finansman federal sa a pral ede kenbe pon Nouyòk nou yo 

anplèn fòm epi asire ke yo kapab reziste a tout kalite evènman move tan pou yon long peryòd. Pon sa yo 

se lyezon enpòtan nan sistèm transpòtasyon an ki soutni ekonomi nou an, e nou dwe fè tout sa nou 

kapab pou asire ke yo nan bon kondisyon reparasyon.” 

 

Depite Nita M. Lowey te deklare, “Rezistans ede kenbe fanmi nou yo ansekirite anfas dezas natirèl yo. 

Mwen kontan paske lajan federal sa yo pral ede asire ke enfrastrikti an nou kapab reziste a yon lòt gwo 

tanpèt Sandy, pandan lap kreye travay lokal epi aleje chaj sou kontribyab Clarkstown yo. Mwen te lite 

anpil pou m garanti $60 milya dola pake èd Sandy pou ede kominote yo, biznis, ak mèt kay rekipere ak 

rebati. Antanke yon manm ki la lontan nan Komite afektasyon chanm lan, mwen pral kontinye asire ke 

rekiperasyon ak rezistans ki nesesè nan kominote yo toupatou nan Rockland satisfè.” 

 

Depite Bill Owens te deklare, “Finansman sipòte reparasyon enpòtan nan resous transpòtasyon kle nan 

rejyon nou an enkli nan zòn Adirondack Northway, yon sous vital aktivite ekonomik pou rejyon nou an. 

Envestisman ijan ak nesesè sa yo nan enfrastrikti pral ede asire ke komès ak touris ka kontinye grandi 

nan zòn nou an. Mwen aplodi Gouvènè a ak FEMA paske yo te ale delavan avèk pwojè sa yo.”  

Depite Tom Reed te deklare, “Wout riral ak pon yo souvan neglije lè li kesyon de pwojè sa yo. Sa a pa jis 

kidonk mwen kontan ke yo te tande vwa nou e pon riral yo enkli pami sa yo ki te renove pou pwoteje 

entegrite yo.” 

 

Congressman Chris Gibson te deklare, “Nou gen yon obligasyon anvè vwazen nou yo ak nan ekonomi 

riral la pou sovgade entegrite ensfrastrikti transpòtasyon nou espesyalman nan zòn yo ki te devaste pa 

resan evènman inondasyon yo. Mwen apresye patenarya eta avèk minisipalite lokal yo pou idantifye 

pwojè yo ki finanse pa pwogram Sibvansyon Rediksyon Danje. Nou pral kontinye defann pou resous 

federal yo pou sipòte envestisman solid nan wout, pon, ak baraj yo ki kenbe Nouyòkè yo ansekirite.” 

 

Depite Richard Hanna te deklare, “Mwen kontan paske pon sa yo te renove epi sekirize pou pwoteje 

kont pwochen inondasyon. Nou dwe kontinye repare enfrastrikti nou an – wout yo, pon ak egou yo – 

pou asire ke yo pral kontinye travay ansekirite pou moun yo ki konte sou yo. Anpil nan enfrastrikti nou 

yo gen bezwen reparasyon e etap-pa-etap nap travay pou acheve renovasyon sa yo.”  

 

Depite Sean Patrick Maloney te deklare, “Depi premye jou a, mwen te travay avèk Gouvènè Cuomo epi 

toupatou nan koulwa avèk otorite lokal ak federal yo pou fè envestisman enpòtan nan enfrastrikti nou 

pou kenbe moun yo ansekirite. Vwazen mwen yo nan Orange ak Dutchess te spesyalman frape pa 

tanpèt Sandy, Irene, ak Lee, e envestisman federal sa a nan pon nou yo pral asire sekirite fanmi nou yo, 

biznis ak kominote yo pandan pwochen tanpèt yo.” 

